
2021 PINAKAHULING BALITA UKOL SA PLANO SA  
MITIGASYON NG NAPAKALAKING SUNOG

Ang Plano ng Katimugang California ukol sa Mitigasyon ng Napakalaking Sunog (Southern California Edison’s Wildfire Mitigation Plan) ay 
nagbabalangkas ng mga hakbang na aming ipinatutupad upang mabawasan ang panganib ng mga pagsiklab ng sunog na sanhi ng aming 
imprastraktura upang maproteksyunan ang aming mga kustomer at komunidad na nasa mga lugar na may mataas na panganib ng 
sunog. Habang ipinagpapatuloy namin ang pagpapatupad ng Plano ukol sa Mitigasyon ng Sunog sa taong 2020-22 (Wildfire Mitigation Plan), 
nakapamuhunan na kami ng halagang $1.3 bilyon noong taong 2020 at nasa landasing gagastos pa ng karagdagang $3.5 bilyon sa taong 
2021-2022. Ang  aming taunang pagbibigay ng mga pinakahuling balita sa taong 2021 ay nakabatay sa progresong nakamit na namin sa 
pamamagitan ng pagpapalawig ng mga kasalukuyang programa, isinasama ang mga natutuhang aral at sinusuri ang mga bagong teknolohiya. 
Sa paglipas ng panahon, ang mga naturang hakbang ay magbabawas sa pangangailangan sa Pagpapatay ng Kuryente para sa Kaligtasan 
ng Publiko (PSPS - Public Safety Power Shutoffs) (PSPS) sa mga lugar na nasa panganib ng napakalaking sunog at babawasan ang dami ng mga 
apektadong kustomer.  

Ngayong 2021, umaasa kami na makapagsasagawa ng makabuluhang progreso sa mga sumusunod na pangunahing larangang dapat 
pagtuunan ng pansin:     
• Pag-aayos nang mabuti ng aming mga estratehiya sa mga pag-iinspeksyong may kaugnayan sa mataas na panganib ng sunog at isasama 

ang mga pag-iinspeksyon sa mga tinatarget na lugar batay sa mga nangyayaring kondisyon, kabilang ang mga kondisyong kaugnay ng 
panahon na nakaka-apekto sa sunog tulad ng mga tuyong gatong.  

• Pagpapalawig ng mga ginagawa namin kaugnay ng pagpapatibay ng sistema kung saan isasama ang pangmatagalang panahong 
pagbibigay ng solusyon sa pamamagitan ng pagkakabit ng mga linyang gagamiting pang-agwat sa mga mahahabang linya ng kuryente na 
madaling magdikit at sumiklab (conductor-to-conductor) sa mga panahong malakas ang hangin.    

• Pagpapahusay ng kakayahan ng mga ahensiya ng sunog na makatuklas at makatugon sa mga nagsusulputang sunog gamit ang mga 
kuha ng satelayt (satellite imagery) at pagbibigay ng mga mapagkukunan para sa pagpigil ng sunog mula sa himpapawid (halimbawa, 
mga helicopter na tangke ng tubig) sa mga ahensiya ng sunog upang makatulong sa pagprotekta sa mga komunidad sa lugar na 
siniserbisyuhan ng SCE.  

• Pagtatatag ng mga plataporma ng sentral na mga datos para sa susunod na henerasyon na mga pagsusuri at pamamahala ng mga datos.  

DISENYO NG GRID AT PAGPAPATIBAY NG SISTEMA  
Nagpapatuloy ang SCE sa paggawa ng mga pagpapahusay sa mga sistemang elektrikal nito upang lalo 
pang patatagin ang grid sa mga lugar na nasa mataas na panganib ng sunog, ginagawang mas lalo pang 
maaasahan at binabawasan ang panganib ng napakalaking sunog. 

May Balot na Kawad ng Kuryente (Covered Conductor) (Kawad na may Insulasyon):

• Ang materyal na ginamit sa insulasyon na nakabalot sa hubad na kawad ay makabuluhang 
nakakabawas sa posibilidad na ang linya ng kuryente ay pumaltik (arcing) o sumilab kung 
mapapadikit sa isang bagay tulad ng sanga ng puno o metal na lobo.     

• Nagpaplano kami na magkabit ng karagdagang 1,000 milya ng may balot na kawad (covered 
conductor) ngayong  2021.

Mga Posteng Hindi Tinatablan ng Sunog:

• Nagkakabit kami ng pinaghalong poste at mga kahoy na poste na may balot na hindi tinatablan 
ng sunog, na makakabawas sa panganib na masira ang mga poste kung may emergency at 
pahihintulutan kaming makapagbalik ng kuryente sa mga kustomer nang ligtas at mas mabilis. 

Mga Gamit na Pang-proteksyon:

• Ang mga fuse na mabilis gumana ay nakakasagabal sa daloy ng kuryente nang mas mabilis at 
nakakabawas sa panganib na magkaroon ng mga pagsiklab kung may problemang elektrikal, tulad ng kung may isang puno na babagsak sa isang 
linya ng kuryente kapag malakas ang hangin. Nagpaplano kami na magkabit ng karagdagang 330 fuse na mabibilis gumana ngayong taong 2021.

• Nagkakabit din kami ng mga gamit na para sa pagseseksyon na kontrolado ng remote (remote-controlled sectionalizing device) o naglalayo ng mga 
bahagi ng daluyan ng kuryente (circuit) sa panahon ng mga kaganapang PSPS upang mapakaunti ang bilang ng mga maaapektuhang kustomer.

Paglalagay ng Ground sa Ilalim ng Lupa (Undergrounding):

• Ang mga kawad sa ilalim ng lupa ay makakabawas sa dalas ng mga pagkawala ng kuryente sa mga panahong may bagyo at makakabawas din sa 
panganib ng napakalalaking sunog na dulot ng mga imprastrakturang elektrikal. Bagaman gugugol ng mas matagal na panahon ang pagtatayo at 
mas magastos pa na mantinihin at kumpunihin, lalong-lalo na sa mga lugar na mabubundok o mga lupaing mababato, ang SCE ay nangangako na 
matukoy ang mga lokasyon kung saan ang paglalagay ng ground sa ilalim ng lupa ay makakapagbigay ng makabuluhang pagkabawas sa panganib na 
magkaroon ng napakalaking sunog.   

• Nagtukoy kami ng 17 milya na lalagyan ng ground ang ilalim ng lupa para sa 2021-22 sa mga tinatarget na mga lugar na may mataas na panganib ng 
napakalaking sunog batay sa panganib at posibilidad.

Mga Microgrid

• Ang mga microgrid, o mga grid ng kuryente na gaganang mag-isa, ay makakapagbigay ng maghapon at magdamag na kuryente sa loob ng limitadong 
panahon at makakatakbo habang nakakabit sa mas malaking sistemang elektrikal at nakahiwalay o parang isang “islang” nakalayo dito. 

• Ang SCE ay nakipagtuwang sa Mataas na Paaralan ng San Jacinto upang maglunsad ng isang microgrid resiliency pilot. Isang pangalawang site ng 
naturang pilot ang natukoy na para sa isang paaralan sa County ng San Bernardino upang mapalubag ang mga epekto ng PSPS sa mga karatig na 
komunidad.



MGA INSPEKSYON KAUGNAY NG MATAAS NA 
PANGANIB NG SUNOG 
Ang SCE ay nag-iinspeksyon ng overhead transmission nito, ng mga gamit para sa distribusyon 
at paglikha sa mga lugar na may mataas na panganib ng sunog upang matukoy ang mga 
posibleng peligro sa kaligtasan. Inuuna namin ang mga istrakturang may pinakamataas na 
panganib na tinukoy ng aming paunang modelo ng panganib.

• Nagsasagawa ng mga inspeksyon sa lupa ang mga tauhang nasa labas at ng mga 
inspeksyon sa ere gamit ang mga drone at ang mga helicopter upang makita nang 
360-degree o nang buong-buo ang aming kagamitan, kung saan posible, para sa anumang 
kakailanganing pagmamantini, pagkukumpuni o pagpapalit. 

• Nagpaplano kami na mag-inspeksyon ng karagdagang 163,000 ari-arian para sa 
distribusyon at 16,800 ari-arian para sa transmisyon ngayong taong 2021.

PANGANGASIWA NG MGA HALAMAN 
Ipinagpapatuloy namin ang aming mga pagsusumikap na mag-inspeksyon, 
magputol at magtanggal ng mga puno upang maiwasang madikit ang mga 
halaman sa mga kagamitang pang-kuryente na posibleng pagmumulan ng 
pagsiklab ng sunog. Ang matataas na puno na posibleng bumagsak sa mga 
linya ng kuryente na lalampas sa mga sonang sakop ng pamantayan natin sa 
pagpuputol ay tinatasa rin at pinapapalubag. 

• Nag-iinspeksyon kami ng 1.4 milyong puno taun-taon at nagpuputol ng 
halos 900,000 ng mga naturang puno. Mayroong mahigit pa sa 700,000 
puno sa mga lugar na nasa mataas na panganib ng sunog.

• Ngayong 2021, nagpaplano kami na tasahin ang hindi na bababa pa sa 
150,000 punong peligrosong nasa mga lugar na may mataas na panganib 
ng sunog at tatanggalin ang mga iyon kung ituturing na hindi ligtas.

KABATIRAN SA SITWASYON 
Ang laki ng lugar na aming siniserbisyuhan na nasa mga lugar na mataas ang 
panganib ng sunog at ang iba’t ibang klase ng lupain nito ay nangangailangan 
ng isang masinsing network ng mga istasyon ng panahon at mga camera para 
kunan ang napakalaking sunog upang masubaybayan ang mga kondisyon 
sa mismong lugar at sa mismong oras, na makakatulong sa pagbibigay ng 
impormasyon sa paggawa ng desisyon sa operasyon. 

Mga Istasyon ng Panahon

• Ang mga istasyon ng panahon ay nagtutukoy ng bilis ng hangin, 
halumigmig at mga datos ng temperatura na isinasapanahon kada ilang 
minuto. Sa mga datos na ito ay mapapahintulutan ang mga pagpigil sa 
kuryente sa panahon ng mga kaganapang PSPS at magagamit ito ng 
publiko sa sce.com/weatherstations. 

• Nagpaplano kami na magkabit nang hindi na bababa pa sa karagdagang 
375 istasyon ng panahon ngayong 2021.

Mga Camera para Kunan ang Napakalaking Sunog

• Ang mga pang-napakalaking sunog na camera namin na napakalilinaw 
ang kuha ay ganap na nakakakuha ng larawan ng buong 360-degree na 
nasasakupan ng mga lugar na may panganib ng napakalaking sunog, 
maiibaling nang diretsong pakaliwa’t kanan, maiikiling, mapapalaki at 
mawawalis nang buong-buo ang lugar sa humigit kumulang na kada 
minuto.  

• Ang mga ahensiya ng sunog at ang publiko ay maaaring tumingin sa 
mga kuha ng camera upang masubaybayan ang mga kondisyon ng 
napakalaking sunog sa alertwildfire.org.  

Teknolohiya ng Pagmomodelo para sa Panahon at Pagkalat ng Sunog 
(Weather and Fire Spread Modeling Technology)

• Pinapalakas namin ang aming kakayahan sa pagkalkula para 
makapagmodelo ng atmospera gamit ang isang mas mataas na 
resolusyon upang makalikha ng mga mas tiyak na mga taya ng panahon 
at makagawa ng mga mas matalinong desisyon kung may PSPS.

• Tinataya namin ang teknolohiya ng pagmomodelo ng pagkalat ng sunog, 
kung saan may potensiyal na matiyak  ang mga epekto sa komunidad ng 
mga napakalalaking sunog kung may matitinding kaganapan sa panahon.  

http://www.sce.com/weatherstations
http://www.alertwildfire.org


MGA BAGONG TEKNOLOHIYA 
Ang SCE ay palaging gumagawa ng mga bagong pamamaraan at nakikipag-kolaborasyon 
sa iba pang mga kompanya ng utilidad, akademya at sektor ng enerhiya upang gawing mas 
ligtas ang ating mga komunidad. Naririto ang ilang naglalabasang teknolohiya na patuloy 
naming gagamitin, pahuhusayin o gagawing mas makabago pa ngayong 2021.  

Ang mga teknolohiyang tulad ng Early Fault Detection (EFD) at Distributed Fault 
Anticipation (DFA) ay tumutulong sa pagtukoy nang mas maaga ng mga potensyal na 
isyung may kaugnayan sa mga kagamitang elektrikal upang makapagsagawa agad 
tayo ng mga pagkukumpuni bago pa man pumalya ang kagamitan.

• Ang EFD ay gumagamit ng mga sensor ng frequency ng radyo na inilagay sa mga poste 
ng kuryente upang “makinig” ng mga abnormal na signal ng frequency ng radyo sa 
mga linya ng kuryente na magtutukoy ng mga posibleng problema, tulad ng mga 
nabalatan o nanisnis na mga linya ng kuryente.

• Ang DFA ay nagbabasa at sumusubaybay sa mga kasalukuyang daloy ng kuryente 
at boltahe ng mga daluyan ng kuryente o circuit upang mas tamang mahulaan ang 
mga potensiyal na problema. Ang mga yunit na ito ay ikinakabit sa loob ng ating 
mga substation at nagbibigay ng mahahalagang datos upang makatulong din sa 
pagbabawas na maulit pa ang mga naturang kaganapan.

Ang mga teknolohiyang tulad ng Open Phase Detection (OPD) at Rapid Earth Fault 
Current Limiter (REFCL) ay makakaramdam ng kung kailan ang mga kagamitang 
elektrikal ay papalya at kikilos upang mapigilan ang mga posibleng pagsiklab.

• Mararamdaman ng OPD kung kailan napuputol ang linya ng kuryente o kung kailan 
naghihiwalay at namamatay ang kuryente bago pa man ito bumagsak sa lupa. 

• Mararamdaman ng mga sistema ng REFCL kung kailan ang mga linya ng kuryente 
ay may problema sa lupa at agad-agad na pakokontiin ang posibilidad na sumiklab. 
Kabilang sa mga problema sa lupa ang bumagsak na mga linya ng kuryente at iba 
pang mga sanhi na makakalikha ng mga pagsiklab, tulad ng maiilap na hayop-gubat o 
mga halamang napapadikit sa mga linya ng kuryente.

Artipisyal na Katalinuhan (Artificial Intelligence) at Pagkatuto Gamit ang Makina 
(Machine Learning)

• Gumagamit kami ng software ng computer na parehong ginagamit ang artificial 
intelligence (artipisyal na katalinuhan) at machine learning (pagkatuto gamit ang 
makina) upang mapag-aralang muli ang mga napakalilinaw na mga larawang kuha ng 
ating kagamitan sa panahon ng mga inspeksyon upang awtomatikong matukoy ang 
kagamitan na maaaring mangailangan ng pagmamantini, pagkukumpuni o pagpapalit 
nang mas tama at nang mas mabilis. 

• Nagsisimula na kaming gumamit ng mga satelayt na pangkuha ng napakalilinaw na 
larawan upang matukoy ang mga pagkalat ng usok kapag nagsimula ang mga sunog at 
ihambing ang mga iyon sa mga kuha ng mga sistema para sa pagtukoy ng sunog tulad 
ng mga camera namin na para sa napakalaking sunog.

EFD

DFA

OPD

REFCL

MGA PAGPATAY NG KURYENTE PARA SA 
KALIGTASAN NG PUBLIKO (PUBLIC SAFETY 
POWER SHUTOFFS) 
Nagsusumikap kami na mabawasan ang laki, dalas at tagal ng mga kaganapang PSPS 
habang mas maraming mitigasyon ng napakalaking sunog ang ipinatutupad, subalit ang 
PSPS ay nananatili pa ring isang paraan upang mapababa ang panganib ng napakalaking 
sunog sa mga pagkakataong napakatindi ng mga kondisyon ng panahon.  

• Pagkatapos ng mga kaganapang PSPS, ang mga tauhan ng SCE ay nakakakita ng mga 
sira sa kagamitan at ng mga putol na sanga ng puno na napapadikit sa mga linya ng 
kuryente na nakapagsiklab sana ng mga sunog, na nagpapakita ng kahalagahan ng 
kritikal na pamamaraang ito bilang panghuling dapat gamitin.

• Aktibo naming isinasali ang mga kustomer, lalong lalo na ang mga bulnerableng 
populasyon, upang maging handa sila para sa mga kaganapang PSPS at sa iba 
pang mga pagkawala ng kuryente. Mayroon ding Mga Sentrong Mapagkukunan ng 
Komunidad (Community Resource Centers) at mga Sasakyan ng mga Tauhan para sa 
Komunidad (Community Crew Vehicles) upang masuportahan ang mga kustomer sa 
panahong may mga kaganapang PSPS.

• Nagbibigay kami ng mga diskwento sa mga solusyong pang-back-up sa nabibitbit na 
baterya, mga diskwento sa hotel at iba pang mga programa upang matulungan ang 
mga kustomer sa mga panahong may PSPS at kung may mga emergency. Magbibigay 
din kami ng mga pang-back-up ng baterya nang libre at mga solar panel sa mga 
karapat-dapat na kustomer na kwalipikado ang kita na umaasa sa mga kagamitang 
medikal at nakatira sa mga lugar na may mataas na panganib ng sunog. 

Para sa karagdagang kaalaman tungkol sa kaligtasan kung may napakalaking 
sunog at tungkol sa PSPS, bisitahin ang sce.com/wildfire.

http://www.sce.com/wildfire

